ՀԻՄՆԱՎՈՐՈՒՄ
Երևանի Ե.Կողբացու փողոցի հ.36 հասցեում  կաթսայատան և վերնահարկի շինմոնտաժային աշխատանքների իրականացման մասին
1.Ընթացիկ իրավիճակը և իրավական ակտի ընդունման անհրաժեշտությունը
Երևան քաղաքի Ե.Կողբացու փողոցի թիվ 36 հասցեում <<Երևանի Պ.Չայկովսկու անվան միջնակարգ երաժշտական մասնագիտական դպրոց>> ՊՈԱԿ –ի անվամբ երաժշտական դպրոցի շենքի և սպասարկման համար անհատույց օգտագործման իրավունքով պետական գրանցում է ստացել /վկայական 18.01.2010թ. N2282990/ 0,3230 հա մակերեսով հողամասը: Տվյալ հողամասում Պուշկինի փողոցի կողմից երաժշտական դպրոցի երկհարկանի մասնաշենքի  և դրան կից Պուշկինի փող.  հ.25 հասցեի նախկին ՀՀ կառավարությանն առընթեր արտակարգ իրավիճակների վարչության վարչական շենքի միջանկյալ մասում գտնվում է 300քմ մակերեսով հատված  ծանրաբեռնված 35.30 քմ գույքով /հին կաթսայատուն/:

Պուշկին, Եզ.Կողբացի, Տերյան և Արամի փողոցներով պարփակված թաղամասի քաղաքաշինական  խնդիրների կարգավորման նպատակով մշակված կառուցապատման սխեման քննարկվել է 2012թ. մարտ ամսին Երևանի քաղաքապետարանում տեղի ունեցած քաղաքաշինական խորհրդի ճարտարապետական հանձնաժողովի նիստում: Սխեմայում նախատեսված է նոր կառուցապատում համապատասխան ծավալատարածական լուծումներով: Քննարկվող տվյալ հատվածում նախատեսվել է 5-7 հարկայնությամբ կառուցապատում, որը  համարվել է ընդունելի:

2.Առաջարկվող կարգավորման բնույթը
Ներդրող <<Սոխոսենթր>> ՍՊ ընկերության միջոցների հաշվին լուծվելու են երաժշտական դպրոցի հիմնախնդիրները` մասնավորապես քննարկվող  300քմ մակերեսով հատվածում առկա հին կաթսայատան փոխարեն դպրոցի բակում կառուցվելու է նորը, ազատելով հողամասը ծանրաբեռնված գույքից, ինչպես նաև երաժշտական դպրոցի Պուշկին և Եզ.Կողբացի փողոցների անկյունային երկհարկանի մասնաշենքի վրա  իրականացվելու է  288.0 քմ մակերես կազմող  վերնահարկ` համերգային դահլիճ: Դպրոցին ամրագրված գույքի կազմից հետ է վերցվում 300քմ հողամասը:

3.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Երևանի քաղաքապետարանի աշխատակազմի կողմից։
4.Ակնկալվող արդյունքը
<<Երևանի Պ.Չայկովսկու անվան միջնակարգ երաժշտական մասնագիտական դպրոց>> ՊՈԱԿ –ի անվամբ երաժշտական դպրոցի շենքային պայմանների և սպասարկման տարածքների  բարելավում:

<<Սոխոսենթր>> ՍՊ ընկերության կողմից պայմանագրային կետերի ապահովման արդյունքում, Հայ գրատպության 500-ամյակի և ՅՈՒՆԵՍԿՕ-ի կողմից Երևանը 2012թ. <<Գրքի համաշխարհային մայրաքաղաք>> ճանաչվելու կապակցությամբ տվյալ 300քմ հատվածում իրականացնելու  <<Գրքի աշխարհ>> բազմաֆունկցիոնալ համալիր, որում ներառվելու է եվրոպական երկրներում գործող առաջատար, գրավաճառ զարգացած ցանց ունեցող գրախանութների փորձով հիմնվող գրատուն` թվայնացված գրականությամբ, ուսումնական նյութերի, ժամանակակից տեխնոլոգիաների կիրառմամբ ստացված արտադրանքների սրահներով, ակումբներով, երաժշտական կետերով նաև գրասենյակային տարածքներով:
Երևանի քաղաքապետ Տարոն Մարգարյան
Տ Ե Ղ Ե Կ Ա Ն Ք
«ԵՐԵՎԱՆԻ Ե.ԿՈՂԲԱՑՈՒ ՓՈՂՈՑԻ Հ.36 ՀԱՍՑԵՈՒՄ ԿԱԹՍԱՅԱՏԱՆ ԵՎ ՎԵՐՆԱՀԱՐԿԻ ՇԻՆՄՈՆՏԱԺԱՅԻՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Երևանի Ե.Կողբացու փողոցի հ.36 հասցեում կաթսայատան և վերնահարկի շինմոնտաժային աշխատանքների իրականացման մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
« ԵՐԵՎԱՆԻ Ե.ԿՈՂԲԱՑՈՒ ՓՈՂՈՑԻ Հ.36 ՀԱՍՑԵՈՒՄ ԿԱԹՍԱՅԱՏԱՆ ԵՎ ՎԵՐՆԱՀԱՐԿԻ ՇԻՆՄՈՆՏԱԺԱՅԻՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Երևանի Ե.Կողբացու փողոցի հ.36 հասցեում կաթսայատան և վերնահարկի շինմոնտաժային աշխատանքների իրականացման մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
Երևանի քաղաքապետ Տարոն Մարգարյան
